
22-03-2021 ओम् शान्ति प्रातः मुरली “बापदादा” मधुबन

“ मीठे बच्चे– बाबालाई ज्ञानी बच्चा नै प्रिय लाग्छ त्यसैले बाबा समान मास्टर ज्ञान सागर बन।”
प्रश्न:– कल्याणकारी युगमा बाबाले सबै बच्चाहरूलाई कुनचाहिँ स्मृति दिलाउनु हुन्छ?
उत्तर:– प्यारा बच्चाहरू! तिमीहरूले आफ्नो घर छोडेको ५ हजार वर्ष भयो। तिमीले ५ हजार

वर्षमा ८४ जन्म लियौ, अब यो अन्तिम जन्म हो, वानप्रस्थ अवस्था हो त्यसैले अब
घर जाने तयारी गर फेरि सुखधाममा आउँछौ। गृहस्थ व्यवहारमा रहेर पनि यस
अन्तिम जन्ममा पवित्र बनेर बाबालाई याद गर।

गीत:– महफिल में जल उठी शमा........

ओम् शान्ति। बच्चाहरूले बुझेका छन्– भगवान एक हुनुहुन्छ, गड इज वन। सबै आत्माहरूका पिता एक
हुनुहुन्छ। उहाँलाई परमपिता परमात्मा भनिन्छ। सृष्टिका रचयिता एक हुनुहुन्छ। अनेक हुनै
सक्दैन। यस सिद्धान्त अनुसार मनुष्यले आफूलाई भगवान कहलाउन सक्दैन। अहिले तिमी ईश्वरीय
सेवाका निमित्त बनेका छौ। ईश्वरले नयाँ दुनियाँ स्थापना गरिरहनु भएको छ, जसलाई सत्ययुग
भनिन्छ, त्यसको लागि तिमी लायक बनिरहेका छौ। सत्ययुगमा कोही पनि पतित रहँदैन। अहिले
तिमी पावन बनिरहेका छौ। उहाँले भन्नुहुन्छ– पतित-पावन म हुँ, मैले तिमी बच्चाहरूलाई श्रेष्ठ मत
दिन्छु। म आफ्नो निराकार बाबालाई याद गर्नाले तिमी पतित तमोप्रधानबाट पावन सतोप्रधान
बन्छौ। याद रूपी योग अग्निबाट तिम्रा पाप नाश हुन्छन्। साधु आदिले त भन्छन्– ईश्वर सर्वव्यापी
हुनुहुन्छ। एकातर्फ भन्छन्– भगवान एउटै हुनुहुन्छ, फेरि यहाँ त धेरैले आफूलाई भगवान
भन्छन्। श्री-श्री १०८ जगतगुरु कहलाउँछन्। अब जगतका गुरु त एउटै बाबा हुनुहुन्छ। सारा जगतलाई
पावन बनाउने एक परमात्माले सारा दुनियाँलाई दु:खबाट मुक्त गर्नुहुन्छ। उहाँ नै दु:ख-हर्ता,
सुख-कर्ता हुनुहुन्छ। मनुष्यहरूलाई यो भन्न सकिँदैन। यो पनि तिमी बच्चाहरूलाई थाहा छ। यो हो नै
पतित दुनियाँ। सबै पतित छन्। पावन दुनियाँमा हुन्छन् यथा महाराजा-महारानी तथा प्रजा।
सत्ययुगमा पूज्य महाराजा-महारानी हुन्छन्। फेरि भक्तिमार्गमा पुजारी बन्छन्। सत्ययुगमा जो
महाराजा-महारानी हुन्छन्, उनका जब दुई कला कम हुन्छन् त्यसपछि राजा-रानी भनिन्छ। यो सबै कुरा
विस्तार हो। सेकेण्डमा जीवनमुक्ति बाबाले सम्झाउनु हुन्छ– गृहस्थ व्यवहारमा रहेर पनि यो
अन्तिम जन्म पवित्र बस। अहिले वानप्रस्थ अवस्था हो। वानप्रस्थ वा शान्तिधाम एउटै कुरा हो।
यहाँ आत्माहरू ब्रह्मतत्त्वमा रहन्छन्, जसलाई ब्रह्माण्ड भनिन्छ। वास्तवमा आत्माहरू कुनै
अण्डा समान छैनन्। आत्मा त तारा हो। बाबाले सम्झाउनु भएको छ जति पनि आत्माहरू छन् यस
ड्रामामा कलाकार हुन्। जसरी कलाकारले नाटकमा ड्रेस फेर्छन्, भिन्न-भिन्न पार्ट खेल्छन्, यो
पनि बेहदको नाटक हो। आत्माले यस सृष्टिमा ५ तत्त्वद्वारा बनेको शरीरमा प्रवेश गरेर पार्ट
खेल्छ, सुरुदेखि लिएर। परमात्मा र ब्रह्मा-विष्णु-शंकर सबै कलाकार हुन्। नाटकमा भिन्न-भिन्न
प्रकारको ड्रेस मिल्छ, पार्ट खेल्नको लागि। घरमा आत्माहरू सबै शरीर विना नै रहन्छन्। फेरि
जब ५ तत्त्वको शरीर तयार हुन्छ, तब त्यसमा प्रवेश गर्छ। ८४ शरीर मिल्छन् त्यसैले नाम पनि
त्यति नै परिवर्तन हुन्छन्। आत्माको नाम एउटै हो। अब शिवबाबा त हुनुहुन्छ नै पतित-पावन।
उहाँको आफ्नो शरीर छैन। शरीरको आधार लिनुपर्छ। भन्नुहुन्छ– मेरो नाम शिव नै हो। हुन त पुरानो
शरीरमा आउँछु। उनको शरीरको नाम आफ्नो छ। उनको व्यक्त नाम छ, फेरि अव्यक्ति नाम हुन्छ। एक
धर्मकाहरू अर्को धर्ममा जान्छन् भने नाम परिवर्तन हुन्छ। तिमी पनि शूद्र धर्मबाट परिवर्तन भएर
ब्राह्मण धर्ममा आएका छौ त्यसैले नाम परिवर्तन हुन्छ। तिमीले लेख्छौ शिवबाबा मार्फत
ब्रह्मा। शिवबाबा परमपिता परमात्मा हुनुहुन्छ, उहाँको नाम परिवर्तन हुँदैन। शिवबाबाले

ब्रह्माद्वारा स्थापना गराइरहनु भएको छ आदि सनातन देवी-देवता धर्मको। जो प्राय: लोप भएको
छ, जो पावन पूज्य थिए तिनै पतित पुजारी बन्छन्। ८४ जन्म पूरा गरेका छन्। अब फेरि
देवी-देवता धर्मको स्थापना हुन्छ। गायन पनि छ परमपिता परमात्मा आएर ब्रह्माद्वारा फेरि



स्थापना गराउनु हुन्छ त्यसैले अवश्य ब्राह्मण चाहिन्छ। ब्रह्मा र ब्राह्मण कहाँबाट आए?
शिवबाबा आएर ब्रह्माद्वारा एडप्ट गर्नुहुन्छ। भन्नुहुन्छ तिमी मेरा हौ। शिवबाबाका बच्चाहरू त हौ
नै फेरि ब्रह्माद्वारा नाति-नातिना हुन्छौ। पिता त एक हुनुहुन्छ सारा प्रजाका। यतिका सबै
बच्चाहरू कुमार-कुमारीहरू हौ। उनलाई शिवबाबाले ब्रह्माद्वारा एडप्ट गर्नुहुन्छ। मनुष्यहरूलाई कहाँ
थाहा छ र! बाबा आएर आदि सनातन देवी-देवता धर्म स्थापना गर्नुहुन्छ। यस्तो होइन सुरुदेखि
आउँदै जान्छन्। जसरी देखाइन्छ प्रलय भयो फेरि पातमा सागरबाट आए....। अब यी त सबै
कथाहरू बनाएका हुन्। यो विश्वको इतिहास-भूगोल रिपीट भइरहन्छ। आत्मा अमर छ। त्यसमा पार्ट पनि
अमर छ। पार्ट कहिल्यै घट्दैन। सत्ययुगमा उनै लक्ष्मी-नारारायणको सूर्यवंशी राजधानी चल्दै
आउँछ। कहिल्यै पनि परिवर्तन हुँदैन। दुनियाँ नयाँबाट पुरानो, पुरानोबाट नयाँ भइरहन्छ।
हरेकलाई अविनाशी पार्ट मिलेको छ। बाबा भन्नुहुन्छ– भक्तिमार्गमा भक्तले जुन-जुन भावनाले
भक्ति गर्छन् त्यस्तै साक्षात्कार गराउँछु। कसैलाई हनुमानको, गणेशको पनि साक्षात्कार
गराउँछु। उनको त्यो शुभभावना पूरा गर्छु। यो पनि ड्रामामा निश्चितछ। मनुष्यहरूले फेरि सम्झन्छन्
भगवान सबैमा छन् त्यसैले सर्वव्यापी भन्छन्। भक्तमाला पनि छ। पुरुषमा नारद शिरोमणिको गायन
छ, महिलामा मीरा। भक्तमाला बेग्लै छ, रुद्रमाला बेग्लै छ, ज्ञानको माला बेग्लै छ।
भक्त-मालाको पूजा कहिल्यै हुँदैन। रुद्रमाला पुजिन्छ। माथि हुन्छ फूल फेरि युगल (मेरु).... अनि
हुन्छन् बच्चाहरू! जो राजगद्दीमा बस्छन्। रूण्डमाला नै विष्णुको माला हो। भक्त-मालाको केवल
गायन हुन्छ। यो रुद्रमाला त सबैले जप्छन्। तिमी भक्त होइन ज्ञानी हौ। बाबा भन्नुहुन्छ– मलाई
ज्ञानी आत्मा नै प्रिय लाग्छन्। बाबा नै ज्ञानका सागर हुनुहुन्छ, तिमी बच्चाहरूलाई ज्ञान
दिइरहनु भएको छ। माला पनि तिम्रो पुजिन्छ। ८ रत्नको पनि पूजन हुन्छ। किनकि ज्ञानी आत्मा हुन्
भने उनको पूजा हुन्छ। औंठी बनाएर लगाउँछन् किनकि यिनले भारतवर्षलाई स्वर्ग बनाउँछन्।
पास विथ अनर हुन्छन् त्यसैले उनको गायन हुन्छ। ९औं दाना बीचमा शिवबाबालाई राख्छन्।
त्यसलाई भनिन्छ नवरत्न। यो हो विस्तृत कुरा। बाबा त भन्नुहुन्छ केवल बाबा र वर्सालाई याद गर
तब तिम्रो विकर्म विनाश हुन्छ अनि तिमी जान्छौ। पतित आत्मा पावन दुनियाँमा जान सक्दैनन्।
यहाँ सबै पतित छन्। देवताहरूको शरीर त पवित्र निर्विकारी हुन्छ। उनीहरू हुन् पूज्य, यथा
राजा-रानी तथा प्रजा पूज्य हुन्छन्। यहाँ सबै छन् पुजारी। त्यहाँ दु:खको कुरा छैन। त्यसलाई
भनिन्छ स्वर्ग सुखधाम। त्यहाँ सुख, सम्पत्ति, शान्ति सबै थियो। अहिले त केही छैन त्यसैले
यसलाई नर्क, त्यसलाई स्वर्ग भनिन्छ। हामी आत्माहरू शान्तिधाममा रहन्छौं। त्यहाँबाट आउँछौं
पार्ट खेल्न। ८४ जन्म पूरा भोग्नुपर्छ। अहिले दु:खधाम छ फेरि हामी जान्छौं शान्तिधाम त्यसपछि
सुखधाममा आउँछौं। बाबाले सुखधामको मालिक बनाउन, मनुष्यबाट देवता बनाउन, पुरुषार्थ
गराइरहनु भएको छ। तिम्रो हो यो संगमयुग। बाबा भन्नुहुन्छ– म कल्पको संगमयुगमा आउँछु,
युग-युगमा होइन। म संगमयुगमा एकै पटक सृष्टि परिवर्तन गर्नको लागि आउँछु। सत्ययुग थियो,
अहिले कलियुग हो फेरि सत्ययुग आउनु पर्छ। यो हो कल्याणकारी संगमयुग। सबैको कल्याण हुनु
छ, उहाँले सबैलाई रावणको जेलबाट छुटाउनु हुन्छ। उहाँलाई दु:ख-हर्ता सुख-कर्ता भनिन्छ। यहाँ
सबै दु:खी छन्। तिमीले पुरुषार्थ गर्छौ सुखधाममा जानको लागि। सुखधाममा जाने हो भने पहिला
शान्तिधाममा जानुपर्छ। तिमीले पार्ट खेल्दा-खेल्दा ५ हजार वर्ष भएको छ। बाबा सम्झाउनु हुन्छ–
तिमीले आफ्नो घर छोडेको ५ हजार वर्ष भएको छ। त्यसमा तिमी बच्चाहरूले ८४ जन्म लिएका छौ।
अहिले यो तिम्रो अन्तिम जन्म हो। सबैको वानप्रस्थ अवस्था हो। सबै जानु छ। गायन पनि छ–
ज्ञानका सागर वा रुद्र। यो हो शिव ज्ञान यज्ञ। पतित-पावन शिव हुनुहुन्छ, परमात्मा पनि शिव

हुनुहुन्छ। रुद्र नाम भक्तहरूले राखेका हुन्। उहाँको वास्तविक नाम एउटै शिव हो। शिवबाबाले
प्रजापिता ब्रह्माद्वारा स्थापना गराउनु हुन्छ। ब्रह्मा एउटै छन्। यिनी पतित फेरि यिनै ब्रह्मा
पावन बन्छन् अनि फरिश्ता पनि बन्छन्। जो सूक्ष्मवतनमा देखाउँछन्, उनी अर्कै ब्रह्मा होइनन्।
ब्रह्मा एक छन्। यिनी व्यक्त उनी अव्यक्त। यिनी सम्पूर्ण पावन बनेपछि सूक्ष्मवतनमा देख्छौ।
त्यहाँ हाड आदिको शरीर हुँदैन। जसरी बाबाले सम्झाउनु भएको थियो– जुन आत्मालाई शरीर

मिल्दैन भट्किइरहन्छ। उसलाई भूत भनिन्छ। जबसम्म शरीर मिल्दैन, तबसम्म भट्किइरहन्छ। कोही
राम्रो हुन्छ, कोही नराम्रो हुन्छ। त्यसैले बाबाले हरेक कुराको समझ दिनुहुन्छ। उहाँ ज्ञानका



सागर हुनुहुन्छ त्यसैले अवश्य सम्झाऊनु हुन्छ नि। एक सेकेण्डमा जीवनमुक्ति हुन्छ। बाबा र
वर्सालाई याद गर तब एक सेकेण्डमा जीवनमुक्तिको वर्सा मिल्छ। कति सहज छ। नाम नै छ सहज
राजयोग। उनीहरूले सम्झन्छन् यो भारतवर्षको योग हो। तर संन्यासीहरूको त हठयोग हो। यो त
एकदम सहज छ। योग अर्थात् याद। उनीहरूको हो हठयोग। यो हो सहजयोग। बाबा भन्नुहुन्छ– मलाई यस
प्रकारले याद गर। कुनै लकेट आदि लगाउनु पर्ने आवश्यकता नै छैन। तिमी त बाबाका बच्चाहरू
हौ। केवल बाबालाई याद गर। तिमी यहाँ पार्ट खेल्नको लागि आएका हौ। अब सबै फर्केर घर जानु
छ फेरि उही पार्ट खेल्नु छ। हिन्दुहरू नै सूर्यवंशी, चन्द्रवंशी, वैश्यवंशी, शूद्रवंशी बन्छौ। यस
बीचमा अरू धर्मका पनि आउँछन्। ८४ जन्म तिमीले लिन्छौ। फेरि तिमी नै नम्बरवनमा जानु छ।
फेरि तिमी सत्ययुगमा आउँछौ तब सबै शान्तिधाममा हुन्छन्। अरू धर्मावलम्बीको वर्ण छैन। वर्ण
तिमीहरूको नै हो। तिमी नै सूर्यवंशी-चन्द्रवंशी बनेका थियौ। अहिले ब्राह्मण वर्णमा छौ। ब्रह्मा
वंशी ब्राह्मण बनेका छौ। यी सबै कुरा बाबाले बसेर सम्झाउनु हुन्छ। जसको बुद्धिमा धारणा हुन
सक्दैन, उनलाई भनिन्छ केवल बाबालाई याद गर। जसरी बाबालाई जान्नाले बच्चाहरूलाई यो थाहा
हुन्छ यो सम्पत्ति हो। बच्चीहरूलाई त वर्सा मिल्दैन। यहाँ तिमीहरू सबै शिव बाबाका बच्चाहरू हौ,
सबैको हक छ। पुरुष वा महिला सबैको हक छ। सबैलाई सिकाउनु पर्छ– शिवबाबालाई याद गर। जति
याद गर्छौ त्यति विकर्म विनाश हुन्छ, पतितबाट पावन बन्छौ। आत्मामा जुन मैला परेको छ त्यो
कसरी निस्किन्छ? बाबा भन्नुहुन्छ– योगबाट नै तिम्रो मैला खतम हुन्छ। यो पतित शरीर त यहीँ
छोडनुपर्छ। आत्मा पवित्र बन्छ। सबै लामखुट्टे समान जान्छन्। बुद्धिले पनि भन्छ– सत्ययुगमा
धेरै कम रहन्छन्। यस विनाशमा कति धेरै मनुष्य मर्छन्। थोरै मात्र बाँकी रहन्छन्। राजाहरू त
थोरै मात्र हुन्छन्, बाँकी ९ लाख प्रजाहरू सत्ययुगमा रहन्छन्। यसमा गीत पनि छ नि– ९ लाख तारा,
अर्थात् प्रजा। वृक्ष पहिला सानो हुन्छ फेरि वृद्धि भइरहन्छ। अहिले त कति धेरै आत्माहरू छन्।
बाबा आउनु हुन्छ सबैको गाइड बनेर लिएर जानुहुन्छ। अच्छा!

मीठे-मीठे सिकीलधे बच्चाहरूप्रति माता-पिता बापदादाको याद-प्यार एवं गुडमर्निङ्ग। रूहानी
बाबाको रूहानी बच्चाहरूलाई नमस्ते। रूहानी बच्चाहरूको रूहानी बाबालाई गुडमर्निङ्ग, नमस्ते।

धारणाको लागि मुख्य सारः–

१) योग अग्निबाट विकर्मलाई भस्म गरेर पावन बन्नु छ। अहिले वानप्रस्थ अवस्था हो त्यसैले
फर्केर घर जानको लागि सम्पूर्ण सतोप्रधान बन्नु छ।

२) यस कल्याणकारी युगमा बाबा समान दु:ख-हर्ता, सुख-कर्ता बन्नु छ।
वरदान:– साधारणतालाई समाप्त गरेर महानताको अनुभव गर्ने श्रेष्ठ पुरुषार्थी भव

जो श्रेष्ठ पुरुषार्थी छ, उसको हर संकल्प महान् हुन्छ किनकि उसको हर संकल्पमा, श्वासमा
स्वत: बाबाको याद हुन्छ। जसरी भक्तिमा भन्छन्– अनहद शब्द सुनियोस्, अजपाजाप
चलिरहोस्। यस्तो पुरुषार्थ निरन्तर होस्, यसलाई श्रेष्ठ पुरुषार्थ भनिन्छ। याद गर्नु छैन,
स्वत: याद आइरहोस्, तब साधारणता खतम हुँदै जान्छ र महानता आउँछ– यही हो
अगाडि बढ्नेहरूको निशानी।

स्लोगन:– मनन शक्तिद्वारा सागरको गहिराइमा जाने आत्मा नै रत्नको अधिकारी बन्छ।


